
 پرونۍ قبیلې، نننۍ مدني ټولنې 
  
 

پخوا حکومتونه په لویو ښارونو پورې محدود وو، اکثره کلي او بانډې په حکومت خبر نه وو. یا خو په هر ځای کې  
سیمې به یې اداره کولې خو داسې غښتلی مرکزي دولت چې د جلا جلا پاچاهۍ او حکومتونه وو چې وړې وړې  

ملک په ټولو برخو کې یې حکم وچلېږي، نه و. که مرکزي لوی دولتونه رامنځته شوي هم دي، تر ډېره بریده د باج، 
و خراج او مالیاتو د راټولو لپاره یې ډېرې سیمې تر ولکې لاندې راوستي دي؛ خو د خلکو په لانجو، شخړو او ستونز 

   یې ډېر کار نه دی لرلی.
له بلې خوا په پخوانو دولتونو کې لیکلي قوانین او اساسي قانون نه وو چې د وګړو حقونه او مکلفیتونه په ډاګه کړي.  
بله خبره دا وه چې پخوا نقلیه وسایط نه وو، خلکو به اوږده اوږده مزلونه په پښو، پر کچرو یا اسانو کول او په وړو  

   ته زړه ښه نه کاوه چې د سفر ستونزې وګالي.خبرو یې دې 
پخوا ډېرو خلکو د خپلو جایدادونو لپاره قبالې یا شرعي سندونه نه لرل، ان اوس هم په اکثرو کلیوالو سیمو کې څوک 

د  قباله نه پېژني. هر چا ته له پلار نېکه ورپاتې جایداد یوازې د برید په تیږو باندې په نښه شوي دي چې کله کله یې 
  څنګ جایداد څښتن بې ځایه کوي او لانجه جوړوي.

له خوا خطر   د نورو  ته نه و غځېدلی، وګړو ته  بلې خوا په داسې ټولنو کې چې د حکومتونو واک هر ځای  له 
ورپېښېده. پخوانو خلکو ته بل کار نه پیدا کېده، د اکثرو خلکو ګوزاره په کر کیله او مالداري باندې کېده. دوی دغه  

و وسایل نه درلودل چې دښتو ته اوبه ورسمې کړي او کروندې ډېرې کړي چې احتیاج یې پوره شي؛ نو  پوهه ا
   زورورو به د کمزورو ځمکې او څړځایونه لاندې کول.

دا ټولې ستونزې وګړي مجبورول چې په ډلو او قبیلو کې ژوند وکړي. قبیله د خپلو وګړو لپاره خوندي ځای و. که  
پر یوه وګړي تیری وکړ، ټوله قبیله به یې دفاع کوله. قبیلو لکه نن سبا چې هېوادونه یې په خپلو  به چا د یوې قبیلې  

اساسي قوانینو کې لیکي، د خپلو وګړو لپاره حقونه، امتیازات او مکلفیتونه ټاکل. وګړی حق لري چې قبیله یې ننګه 
او د قبیلې نرخ، رواج او دود ،  رکړياربکی و،  وکړي؛ خو دی هم مجبور دی په پګړه یا حشر کې برخه واخلي

دستور ومني. قبیلې د وګړو تر منځ د عدالت او انصاف د تامینولو مسوولې وې. څرنګه چې هر چېرته والي او قاضي  
نه شو رسېدلی؛ نو قبیلو به د خپلو وګړو تر منځ لانجې پخپله حل کولې. دوی څه له شریعت څخه او څه د خپلو 

راخیستل او د خلکو تر منځ دعوې به یې غوڅولې. همدا و چې هره قبیله ځان ته نرخ،    دودونو او رواجونو څخه
رواج، دود او دستور یعنې قانون پیدا کړ چې دغه قانونونه په اکثرو پښتني قبیلو کې په لږ ډېر توپیر سره منځ ته 

ن« نه وای جوړ کړی، د وګړو  راغلي دي. په حقیقت کې دا په هاغه وخت کې یو مدني حرکت و. که قبیلو دغه »قانو
تر منځ به ګډوډي او خپل سري عامېدله. دا کار د ټولنو د نظم د خوندي ساتلو لپاره ډېر مهم و. همدغه د قبیلو له خوا  

   ټاکل شوی »قانون« و چې د ظالمو او شریرو وګړو مخه یې نیوله او مظلوم او بې چاره یې د هغوی له شره ساتل.
 ً  ټولو سیمو ته غځېدلی دی، اداري واحدونه زیات شوي دي، لارې او سړکونه جوړ شوي اوس چې حکومت تقریبا

پوښتنه پیدا کېږي چې ایا اوس   دي، موټرونه پرېمانه دي او په هره ولسوالۍ کې محکمه، قاضي او پولیس شته؛ نو
یا لور د مقتول کورنۍ ته په هم قبیلو او قبیلوي »قانون« ته ضرورت شته؟ ایا اوس هم دا مناسبه ده چې د قاتل خور  

بد کې ورکړو؟ یا که څوک د چا پر ځمکه دعوا کوي، قران ورته کېږدو چې قسم وکړي او که قسم یې وکړ، ان که  
   نا حقه هم وي، ځمکه هغه ته وروسپارو؟

یتونه اوس وخت بدل دی، شرایط نور دي او د ټولنې غوښتنې نورې دي. اوس د قبیلې اکثره پخوانۍ دندې او مکلف
د قبیلو مشرانو ته کارونه شته. دوی کولای شي په   انتقال شوي دي. خو لا هم قبیلوي جوړښتونو او  حکومت ته 

فرهنګي برخو کې، د خلکو د دودونو او رواجونو په سمولو کې او د خپلو وګړو د کلتوري ستونزو په حل کولو کې 
   ګټور کارونه وکړي.

ټو قومي مشرانو پریکړه کړې ده چې په ودونو کې دې یوازې یو رقم خواړه په کراچۍ کې د سلېمان خېلو او خرو
پاخه شي او اوس اکثره خلک په ودونو کې ښوروا پخوي. دوی ولور ته هم حد ټاکلی دی چې څوک دې تر یوه لک  

 «ټیکري»)پایوازي( او    «وقۍ»کلدارو زیاتې پیسې نه اخلي. همدارنګه یې تر واده وروسته پر ځینو رواجونو لکه  
   بندیز لګولی دی او یا یې کم کړي دي.

لا اوس هم محکمې دا ظرفیت او پاکوالی نه لري چې د ټولو دعوو چاره وکړي. اوس هم قومي جرګې د وړو دعواوو  
د فیصله کولو لپاره مهمې مرجعې دي ځکه که خلک په هره لانجه محکمو ته ورشي، پیسې او ډېر وخت به یې ضایع  

   نتیجه به یې خرابه وي. شي خو 
په اوسنۍ زمانه کې قبیلې کولای شي د مدني ټولنو کار وکړي او قومي مشران کولای شي د خپلو قبیلو ناوړه دودونه  

ورسم کړي او د خپلو وګړو اوسنۍ ستونزې حل کاندي. قبیلې د دې وس لري چې د حکومت    ختم کړي، رواجونه یې
لې سیمې په امنیت کې مرسته وکړي، خپل ځنګلونه وساتي، خپل کانونه له  تر څنګ ودرېږي، دوی کولای شي د خپ

چور او تالانه وژغوري، دوی په خپلو سیمو کې له معارف او مکتبونو سره مرسته کولای شي، خپل کلینیکونه او 
  سړکونه ساتلی شي ...

داسې    نن سبا سیاسي بهیر په چټکۍ سره روان دی. سره له دې چې تر سلو زیات ګوندونه بیا هم  جوړ دي خو 
سرتاسري ګوندونه نه لرو چې ټول افغانستان کې نفوذ ولري. دا په دې چې دلته ګوندونه بدنامه شوي دي او اوس 
اکثره خلک ورته په ښه سترګه نه ګوري خو بې له سیاسي ګوندونو هم نه کېږي. د دې تشې د ډکولو لپاره هم قومي  

ه کولای شي مثلاً د پارلماني انتخاباتو لپاره خپل وړ، پاک او تکړه کسان کاندید  شوراګانې مهم کار کولای شي. قومون
  کړي او ټول قوم هماغه کاندید یا کاندیدانو ته رایې ورکړي. په دې توګه به په سیاسي چارو کې هم فعاله ونډه واخلي.

څو قومونو شوراګانې سره یو   قومي شوراګانې د لویو ګوندونو د جوړولو ظرفیت هم موندلای شي. که ورو ورو د
  ځای شي، بیا کولای شي پخپله ګوند شي او یا په ښو ګوندونو کې ګډې شي.

